
Cefndir
Nod y Porth Ymgysylltu yw gwneud cyfraniad sylweddol i godi lefelau cyflogaeth a lleihau anweithgaredd economaidd yng Nghymru.  Mae’n gweithredu dan Flaenoriaeth 2 Thema 1 y rhaglen Cydgyfeiriant.
Bydd y Porth Ymgysylltu yn contractio gyda sefydliadau sy’n ymwneud â phobl economaidd anweithredol, y bydd llawer ohonynt â rhwystrau lawer; ac yn eu paratoi am waith trwy ddefnyddio amrywiaeth o weithgareddau i ennyn eu hyder a’u sgiliau er mwyn symud ymlaen tuag at waith cynaliadwy. 

Bydd y Porth Ymgysylltu yn annog sefydliadau i lynu at egwyddorion model o gynnydd at waith, sy’n pwysleisio datblygiad yr unigolion, nid yn unig i’w paratoi at swyddi heddiw, ond hefyd i roi iddynt y sgiliau fel y gallant gystadlu mewn marchnad lafur sy’n newid yn gyson. 

Bydd pob sefydliad sy’n cael ei gontractio i gyflwyno gweithgareddau Porth Ymwneud yn ‘gyflenwyr’ a bydd angen i’r holl gyflenwyr ddangos eu bod yn ymwneud â’r sawl sydd bellach oddi wrth y farchnad lafur er mwyn rhoi i gyfranogwyr sgiliau newydd a mwy o hyder fel y gallant ddod yn economaidd weithredol, ac a fydd hefyd yn arwain at fwy o gydlynu cymdeithasol a datblygu cynaliadwy yn y cymunedau mwyaf difreintiedig yng Nghymru.
Y broses gaffael
Bydd y Porth Ymgysylltu WCVA yn dilyn proses gaffael gyfyngedig i ddarpar gyflenwyr. Yr holiadur cyn cymhwyso hwn yw’r dull o nodi cyflenwyr posibl. Dim ond sefydliadau sy’n llwyddo i basio trwy’r cam hwn a derbyn hysbysiad eu bod ar y ‘rhestr cyflenwyr cymeradwy’ a wahoddir i dendro am waith.
Bydd yr holiadur cyn cymhwyso yn ein galluogi i roi darparwyr posibl ar restr fer trwy roi digon o wybodaeth i ni werthuso eu haddasrwydd. Bydd yr holiadur cyn cymhwyso ar gael i bob sefydliad fydd yn ymateb i’r rhybudd. 

Wedi gwerthuso’r holiadur cyn cymhwyso, bydd gan WCVA wedyn restr fer o gyflenwyr i’w dwyn ymlaen i’r cam ‘Gwahoddiad i Dendro’ (GID).  Bydd y wybodaeth a gasglwyd am grwpiau targed cyfranogwyr, lleoliad daearyddol a lefelau cyllido yn pennu’r GID y bydd darpar gyflenwyr yn eu derbyn. Hysbysir sefydliadau llwyddiannus ac aflwyddiannus am ganlyniad y cam HCC.
Am beth y byddwn yn tendro: Bydd WCVA yn ceisio cyflenwyr i ddatblygu a chyflwyno cynigion er mwyn cyflenwi gweithgareddau a chyfleoedd o ansawdd uchel i unigolion economaidd anweithredol a di-waith fydd yn arwain at ganlyniadau cadarnhaol i’r unigolion hynny. Y cyfanswm sydd ar gael ar gychwyn y prosiect i gefnogi’r Porth Ymgysylltu yw 
£29 miliwn. Gwahoddir tendrau yn ysbeidiol gan dargedu deilliannau penodol gyda grwpiau o gyfranogwyr a enwir ar lefelau contract penodol, hyd at uchafswm gwerth contract o £150,000. 
Byddwn yn ceisio gwasanaethau gan gyflenwyr a all gynnig cyllid cyfatebol fel gwerth ychwanegol wrth gyflenwi’r contract. Ni fydd hyn yn wir am bob contract, ond fe’i cymhwysir i’r rhai sydd dros drothwy cyfanswm gwerth y contract o £25,000 a byd dyn un o’r meini prawf craidd yn ein gwahoddiad i dendro.
Gofynion ein contractau: bydd disgwyl i gyflenwyr gaiff gontract ddangos lefel y deilliannau cadarnhaol y gallant eu cyflwyno, e.e. niferoedd yn mynd ymlaen i ddysgu; yn mynd ar raglenni prif-ffrwd; gwaith wedi ei gynnal neu gyflogaeth; niferoedd yn ennill cymwysterau cydnabyddedig, a niferoedd yn cael deilliannau cadarnhaol eraill. Trafodir lefel y canlyniadau fel rhan o gytundeb y contract a’r proffil talu y cytunir arno. Bydd angen i gontractwyr roi tystiolaeth o’r deilliannau trwy ddefnyddio’r fformat a nodwyd ac a ddarperir gan WCVA.  Caiff yr adroddiadau hyn eu gwirio hefyd trwy gyfeirio at sefydliadau eraill y cyfeiriwyd cyfranogwyr atynt; ac ymweliadau safle gan staff monitro contractau WCVA.  
Lle bo cyflenwr dan gontract yn darparu cyllid cyfatebol tuag at gyfanswm gwerth y contract, bydd gofyn iddo hefyd beri bod pob cofnod ariannol, a thystiolaeth o gyfatebu mewn da, ar gael i’w monitro a’u harchwilio fel yr uchod.
Gall contractwyr hefyd ar unrhyw adeg gael cais i gyflenwi tystiolaeth o allbynnau, deilliannau ac, os ydynt yn rhoi cyllid cyfatebol, trywydd archwilio ariannol llawn, i Swyddfa Cyllid Ewropeaidd Cymru (WEFO), Cynulliad Cenedlaethol Cymru, y Comisiwn Ewropeaidd a Llys Archwilwyr Ewrop ar unrhyw adeg hyd at yr amser y bydd WEFO yn awdurdodi dinistrio’r cofnodion hyn.
Agwedd werthuso
Sylwch: yr ydym yn gofyn am lawer o wybodaeth ar lefel yr holiadur cyn cymhwyso: ni fyddwch yn gorfod anfon yr un wybodaeth eto, os gwahoddir chi i dendro. 
Rhaid cyflwyno pob ymateb i’r holiadur cyn cymhwyso hwn ar y ffurflen hon a chaiff ei gwirio i weld ei bod yn gyflawn ac yn cydymffurfio cyn gwerthuso’r ymatebion. Lle bo ymatebion yn anghyflawn neu’n annigonol, caiff yr holiadur cyn cymhwyso ei eithrio o’i ystyried yn y cyfnod hwn. Nodwch na fydd hyn yn cau allan unrhyw sefydliadau rhag ail-gyflwyno yn nes ymlaen. Caiff ymatebion wedyn eu hasesu ac o ganlyniad i’r asesiad hwn, bydd cyflenwyr llwyddiannus yn cael lle ar y rhestr o gyflenwyr cymeradwy ac yn bwrw ymlaen i’r cam nesaf. 

Meini prawf dethol: 

Mae holiaduron cyn cymhwyso yn cael eu hasesu yn erbyn nifer o feini prawf a’u sgorio yn ôl pa mor dda y maent yn ateb y meini prawf o ran:

a) Trefniadaeth a sefyllfa ariannol
b) Cynhwysedd/gallu 

c) Gwybodaeth a phrofiad
Cynhelir gwiriad i weld bod gan y sefydliad systemau a gweithdrefnau priodol. Ymysg y rhain mae: 

· cyfrifon cyfoes neu dystiolaeth bod y sefydliad yn ariannol hyfyw;

· polisïau ysgrifenedig;
· dangos gallu ariannol a rheolaethol da, neu ei fod yn gosod systemau i sicrhau hyn;

· asesu profiad blaenorol.

Ni fydd rhai cwestiynau yn cael eu sgorio, a nodir y rhain â’r llythyren [I].  Fodd bynnag, fe’u defnyddir i wneud gwiriadau a chroesgyfeirio gyda gwybodaeth arall, ac i bennu pa GID a anfonir atoch, felly mae’n bwysig bod yn fanwl gywir yn eich atebion.
Er mwyn gwerthuso’r holiaduron cyn cymhwyso a gyflwynir, bydd WCVA yn dilyn proses dau gam i sicrhau bod y mudiadau ar y rhestr o gyflenwyr cymeradwy yn gymwys, yn addas i’w pwrpas ac yn meddu ar y systemau, y seilwaith a’r wybodaeth leol sy’n angenrheidiol i gyflawni contract yn llwyddiannus.
Archwiliad i weld pwy sy’n gymwys yw cam cyntaf yr holiadur cyn cymhwyso; bydd hyn yn sicrhau bod y mudiadau sy’n ymateb wedi bodloni’r meini prawf statudol, rheoleiddiol ac ariannol sylfaenol. Rhaid i’r holiaduron cyn cymhwyso lwyddo i gyflawni’r canlynol, ar y lleiaf:
· Ateb pob cwestiwn.
· Rhoi esboniadau llawn.
· Darparu’r holl ddogfennau sy’n ofynnol.
· Cyflwyno dogfennau ac atebion sy’n llwyddo yn ein harchwiliadau ‘addas i’r pwrpas’.
· Darparu gwybodaeth nad yw’n cynnwys unrhyw anghysondebau, yn ôl ein harchwiliadau.
Ar ôl cwblhau’r cam cyntaf yn llwyddiannus, bydd y broses werthuso yn symud ymlaen i sgorio’r wyth cwestiwn ysgrifenedig yn yr holiadur cyn cymhwyso. Bydd yr atebion i’r cwestiynau hyn yn cael eu hasesu’n seiliedig ar feini prawf a bennwyd ymlaen llaw, a rhoddir sgôr i’r atebion hyn. Bydd gan sgôr pob ateb bwysiad sy’n caniatáu i gyfanswm allan o 100% gael ei ddyfarnu. Y sgôr isaf y mae ei angen er mwyn i’r holiadur cyn cymhwyso lwyddo yw 60%. Gwelir manylion y pwysiad ar gyfer sgôr pob ateb isod.
	Rhif y Cwestiwn
	Pwysiad

	12
	20%

	13
	15%

	14
	15%

	15
	13%

	16
	10%

	17
	10%

	21
	15%

	22
	2%

	Cyfanswm allan o 100%


Dim ond mudiadau sy’n cyflwyno holiadur cyn cymhwyso sy’n llwyddo i fodloni’r meini prawf sylfaenol, yn llwyddo yn ein harchwiliadau ‘addas i’r pwrpas’ ac yn cael marc o 60% neu fwy yn y cwestiynau ysgrifenedig a fydd yn ymuno â’r rhestr o gyflenwyr cymeradwy.
Gall WCVA redeg gwiriad credyd ar eich sefydliad fel rhan o asesiad yr holiadur cyn cymhwyso. Ar yr adeg hon, ni fyddwn yn cynnal gwiriadau credyd ar gyfarwyddwyr neu ymddiriedolwyr, ond gall hyn ddigwydd os gwahoddir chi i dendro.

Llenwch yr holiadur cyn cymhwyso ar ran eich sefydliad yn unig.  Os ydych yn y dyfodol yn gobeithio cyflwyno gwasanaethau mewn partneriaeth â sefydliadau eraill, ymdrinnir â hyn yn y cyfnod tendro.
Cyflwyno holiadur cyn cymhwyso wedi eu llenwi.
Dylech anfon un copi o’r holiadur cyn cymhwyso wedi ei lenwi, a’r dogfennau ategol, mewn amlen blaen wedi ei marcio “CYFLWYNIAD HCC” yn y gornel chwith isaf a’i dychwelyd at WCVA.
Rhaid anfon yr holiadur cyn cymhwyso at WCVA, ddim hwyrach na’r dyddiad a’r amser a nodwyd, at y cyfeiriad isod. Ni fydd unrhyw ymateb HCC nas derbynnir yn unol â’r uchod yn cael ei ystyried yn y rownd hon.
Terfynau amser: 
Bydd proses gaffael prosiect xx yn rhan o raglen dreigl. Unwaith i chi fynd ar y rhestr cyflenwyr cymeradwy gallwch gael cynnig unrhyw nifer o gyfleoedd gwahoddiadau i dendro (GID) a gallwch ddewis tendro neu beidio.

	Dyddiad targed/ amserlen
	Gweithgaredd

	
	Hysbysebu HCC 

	12 wythnos ers yr hysbyseb 
	Terfyn amser cyflwyno HCC

	8 wythnos o’r terfyn amser cyflwyno
	Gorffen gwerthuso HCC


	Yn syth wedi gwerthuso
	Cyhoeddi rownd gyntaf gwahoddiadau i dendro (GID) i ddarparwyr a ddewiswyd 


Gwybodaeth ychwanegol:

Dylech gyfeirio pob cais am eglurhad neu fwy o wybodaeth am yr holiadur cyn cymhwyso hwn at y gatewaypqq@wcva.org.uk.  Darperir yr holiadur cyn cymhwyso hwn ar yr un sail i bob darpar-gyflenwr.
Ceidw WCVA yn bendant yr hawl i fynnu bod darpar-gyflenwyr yn darparu gwybodaeth ychwanegol i ategu neu esbonio’r wybodaeth a roddir yn yr holiadur cyn cymhwyso. 

Ni fydd WCVA yn ad-dalu unrhyw gostau a ddaw i ran darparwyr posibl yng nghyswllt paratoi eu hymatebion i’r holiadur cyn cymhwyso hwn.

Ni fydd WCVA yn trafod y gofynion yn fanwl yn y cyfnod hwn.

Ymateb/Cwynion: 

Darperir ymateb yn y llythyr penderfyniad a bydd modd trafod y rhesymau a roddwyd yn fanylach i’ch helpu i egluro’r wybodaeth.

Os na fuoch yn llwyddiannus, mae croeso i chi ail-gyflwyno HCC unrhyw bryd yn y dyfodol pan gyfyd cyfle. 
Sylwer: Un holiadur cyn cymhwyso yn unig y mae’n rhaid i bob sefydliad gyflwyno. Fodd bynnag, os llwyddwch i fynd ymlaen i’r cam nesaf, dylech fod yn ymwybodol na dderbynnir tendrau cronedig yn y cyfnod tendr. Bydd angen gwneud bidiau ar wahân am bob darn o waith. Uchafswm y tendr a ddyfernir fydd yr hyn sy’n cyfateb mewn sterling i €200,000, er y bydd y rhan fwyaf o’r tendrau a gynigir yn sylweddol is na hyn. 
Canllawiau i’r holiadur
Defnyddiwch y nodiadau a ganlyn i lenwi’r ffurflen 
Holiadur Cyn Cymhwyso (HCC)
Cofiwch ateb pob cwestiwn, ond cadwch eich atebion yn gryno a ffeithiol: cadwch at derfyn nifer y geiriau ar bob cwestiwn. Mae pob cwestiwn yn ymwneud â’r sefydliad sy’n cyflwyno’r holiadur cyn cymhwyso nid y sawl sy’n llenwi’r ffurflen..  
Cwestiwn 1
Rhowch enw, cyfeiriad a chod post eich sefydliad. Os oes gennych wefan, rhowch y cyfeiriad. Byddwn yn edrych i weld bod yr enw yr un fath ar yr holl ddogfennau ategol, e.e. cyfansoddiad, cyfrif banc, etc. 
Cwestiwn 2
Rhowch enw(au) cyswllt ar gyfer unrhyw ohebiaeth; rhaid i un o’r rhain fod yn enw’r unigolyn sy’n llofnodi’r ffurflen ar ran y sefydliad.  Os bydd unrhyw rai o’r manylion hyn yn newid tra bod eich holiadur cyn cymhwyso yn cael ei brosesu, mae’n hanfodol i chi gysylltu â ni a chyfoesi’r manylion. 
[I]
Cwestiwn 3
Ticiwch statws perthnasol eich sefydliad. Medrwch dicio mwy nac un bocs os yw’n berthnasol, e.e. efallai eich bod yn elusen gofrestredig yn ogystal â chwmni cofrestredig. 

Os yw eich sefydliad yn is-gwmni i sefydliad mwy, neu os oes ganddo is-gwmnïau ei hun, rhowch siart o strwythur y sefydliad a thicio’r blwch perthnasol ar dudalen 2 yr holiadur cyn cymhwyso. 
Cwestiwn 4
Os ydych wedi cofrestru gyda chorff priodol, rhowch eich rhif cofrestru gyda’r Comisiwn Elusennau (ar gyfer elusennau cofrestredig), Awdurdod Gwasanaethau Ariannol (e.e. ar gyfer Cymdeithasau Diwydiannol a Darbodus ), Tŷ’r Cwmnïau (e.e. ar gyfer cwmnïau cyfyngedig trwy warant a chwmnïau budd cymunedol) a’r manylion perthnasol. Byddwn yn bwrw golwg i weld bod y manylion a roesoch yn gywir ac yn gyson.
Cofiwch hefyd amgáu copi o’ch cyfansoddiad/ memorandwm ac erthyglau a thicio’r blwch priodol ar dudalen 2 yr holiadur cyn cymhwyso.
Cwestiwn 5
Llenwch yr adran hon yn unig os ydych yn rhedeg busnes fel partneriaeth gyfreithiol neu unig fasnachwr.


Os bwriadwch redeg gwasanaethau gyda sefydliadau neu bobl eraill yn y dyfodol, trwy drefniadau cydweithredol anffurfiol neu bartneriaeth, nid oes rhaid i chi lenwi’r adran hon. Bydd ein cyswllt ni gydag un sefydliad a enwir.
Cwestiwn 6
Lle bo modd, rhowch gopi o adroddiad llawn a chyfrifon am y flwyddyn ariannol lawn ddiwethaf. Bydd y math o gyfrifon a lefel yr archwilio yn dibynnu ar faint a statws eich sefydliad. Er enghraifft, os mai elusen fechan yw eich sefydliad gydag incwm o lai na £10,000, yr unig ofyniad fydd eu bod wedi eu harchwilio yn annibynnol, lle byddai’n rhaid i sefydliad ,mawr ddarparu cyfrifon wedi eu harchwilio yn llawn. 

Cwestiwn 7
Os yw’r cyfrifon am flwyddyn yn diweddu fwy na 12 mis yn ôl, amgaewch hefyd y set ddiwethaf o gyfrifon rheoli (y cyfrifon mewnol y byddwch yn eu paratoi i redeg a rheoli eich sefydliad), neu ‘r cyfrifon drafft am y flwyddyn a gwblhawyd yn fwyaf diweddar, hyd yn oed os nad ydynt wedi eu cymeradwyo yn ffurfiol eto.

Dylai sefydliadau sydd newydd eu ffurfio ddarparu proffil o ragfynegiad incwm a gwariant am y flwyddyn gyfredol. Ticiwch i ddangos pa rai a amgaewyd gyda’r holiadur yma ac ar dudalen 2 yr holiadur cyn cymhwyso.

Cwestiwn 8
Gwybodaeth cyfrifon. Mae’r cwestiynau hyn yn rhoi trosolwg o sefyllfa ariannol eich sefydliad.  Dylai’r ffigyrau incwm a gwariant a roddir gyfateb i’r rhai a roddir yn y set ddiweddaraf o ddogfennau cyfrifon.  

Bydd y cwestiynau a ganlyn yn ein galluogi i bennu eich maes arbenigedd er mwyn dewis a ddylid eich gwahodd i dendro ai peidio. Maent hefyd yn rhoi gwybodaeth i ni am alluedd ac adnoddau eich sefydliad.
Cwestiwn 9
Nodau ac amcanion.  Dywedwch wrthym am eich sefydliad a’i nodau a’i amcanion. Dywedwch pryd y cafodd ei sefydlu, beth mae’n ei wneud i gyrraedd y nod a pwy yw’r prif rai sy’n elwa.  
Ardal pa awdurdod(au) lleol yng Nghymru y mae’n gwasanaethu?
Dywedwch wrthym pwy sy’n gwneud gweithgareddau eich sefydliad - staff a gwirfoddolwyr. Nodwch faint sy’n llawn amser; faint sy’n rhan amser; faint sy’n ymddiriedolwyr a/neu wirfoddolwyr rheolaidd neu achlysurol. Dylai hyn ymwneud  â’r siart strwythur a gyflwynwyd ar dudalen 2 dogfen yr holiadur cyn cymhwyso.
Cwestiwn 10
Mae’r categorïau a restrir yn adlewyrchu’r canlyniadau targed yng nghynllun busnes y Porth Ymgysylltu yn unol â thargedau swyddfa Cyllid Ewropeaidd Cymru. Nodwch â pha grwpiau yr ydych yn gweithio ar hyn o bryd a’r rhai y bwriadwch weithio gyda hwy. Ticiwch bob un cymwys.  
Byddwn yn defnyddio’r wybodaeth hon i anfon gwahoddiadau i dendro atoch os ydych ar ein rhestr o gyflenwyr cymeradwy.

A fyddwch cystal â sylwi fod yn RHAID i’r sawl sy’n cymryd rhan naill ai fod yn economaidd anweithredol neu wedi cofrestru’n ddi-waith.


Dyma’r grwpiau targed: 

	
	Explanation

	Economaidd anweithredol (ee: budd-dal analluedd)
	Pobl sydd allan o’r farchnad lafur ond heb fod yn hawlio budd-dal ceiswyr swyddi. Cynnwys gofalwyr a’r sawl sydd ar fudd-dal analluedd.

	Di-waith (lwfans ceiswyr swyddi, dan rybudd diswyddo ffurfiol)

	Unrhyw un sy’n hawlio lwfans ceiswyr swyddi ar hyn o bryd (nid oes cyfyngiad ar hyd cyfnod y cais); pobl dan rybudd diswyddo ffurfiol.  


	Heb fod mewn Gwaith, Addysg na Hyfforddiant (NEET)
	Pobl ifanc 16-25 oed nad ydynt yn dod dan unrhyw ddarpariaeth ar hyn o bryd.

	Menywod 


	Ticiwch os ydych yn gweithio gyda menywod yn bennaf

	Du Asiaidd Lleiafrifoedd Ethnig (DALlE) 


	Mae Du Asiaidd a Lleiafrifoedd Ethnig (DALlE) yn cyfeirio at y rheiny mewn grwpiau Cymysg, Asiaidd neu Asiaidd Brydeinig, Du neu Ddu Prydeinig, Tsineaidd neu grwpiau ethnig Eraill.

	Pobl hŷn (50+)


	Pobl dros 50: nid oes terfyn oedran uchaf.

	Rheini sengl

	Pobl sy’n rhieni sengl, gyda phlant oed ysgol neu iau

	Pobl gyda chyflwr a/neu anabledd sy’n cyfyngu ar eu gallu i weithio
	Gan gynnwys pobl ar fudd-dal analluedd neu wedi cofrestru yn anabl, ond nid y rhain yn unig. 


Cwestiwn 11
Ticiwch yr holl siroedd lle’r ydych yn weithredol ar hyn o bryd neu y bwriadwch weithredu ynddynt. Dim ond yn y siroedd a restrir y mae cyllid ar gael.

Byddwn yn defnyddio’r wybodaeth hon i anfon gwahoddiadau i dendro atoch os ydych ar ein rhestr o gyflenwyr cymeradwy.

Cwestiwn 12
Mae’n bwysig gallu dangos fod gennych brofiad uniongyrchol o weithio gyda’r grwpiau o bobl, ac yn y meysydd a nodwyd. Rhowch fanylion y profiad a’r llwyddiannau a gawsoch. Os bwriadwch weithio gyda grwpiau nad ydych yn ymwneud â hwy ar hyn o bryd, esboniwch sut y cododd yr angen hwn.

Cwestiwn 13
Dywedwch wrthym sut yr ystyrir anghenion yr unigolion, e.e. teithio, hygyrchedd a chyfrifoldebau gofalu.
Cwestiwn 14
Er mwyn i chi allu cyflwyno canlyniadau Porth Ymwneud yn llwyddiannus, mae’n bwysig eich bod yn gallu derbyn cyfeiriadau a chyfeirio unigolion ymlaen at amrywiaeth o gyfleoedd. Ymysg enghreifftiau mae canolfannau gwirfoddoli, elusennau, grwpiau gwirfoddol a chymunedol, asiantaethau cyflogi, Canolfan Gwaith a Mwy, Gyrfa Cymru a cholegau lleol. Dywedwch wrthym sut yr ydych yn cysylltu â sefydliadau perthnasol eraill yn awr, neu sut y gwyddoch y byddwch yn gwneud hynny yn y dyfodol.
Cwestiwn 15
Rhaid i ni wybod fod gennych gefnogaeth y gymuned/cymunedau a nodwyd, boed ddaearyddol (
e.e. tref, ward Cymunedau’n Gyntaf, sir) neu gymuned diddordeb (e.e. pobl hŷn, NEET).  Dywedwch wrthym sut y gwyddoch fod y gefnogaeth hon gennych.
Cwestiwn 16
Esboniwch pa systemau y buoch yn eu defnyddio, neu yn eu defnyddio yn awr, i gofnodi a monitro cynnydd unigolion ar gychwyn, yn ystod ac wedi iddynt gymryd rhan mewn gweithgareddau gyda’ch sefydliad (e.e. wrth adrodd yn ôl ar weithgareddau a gyllidwyd â grant).  Gofynnir i chi gadw a darparu gwybodaeth am gyfranogwyr ar hyd pob cam o’r daith (byddwn yn rhoi templedi ffurflenni) ac mae’n hanfodol felly fod modd gosod systemau cynhwysfawr. 
Cwestiwn 17
Bydd gofyn i gyflenwyr cymeradwy ar gyfer y Porth Ymgysylltu gefnogi cenhadaeth WCVA o ‘wneud Cymru yn well lle trwy hyrwyddo’r gweithredu gwirfoddol, cymunedol gan ddinasyddion wrth galon trydydd sector Cymru’. Nodwch sut yr ydych yn cyfrannu ar hyn o bryd at gryfhau’r trydydd sector; wedi gwneud yn y gorffennol, neu yn bwriadu gwneud yn y dyfodol.
Cwestiwn 18
Nodwch ym mha lefel o werth contract y byddai gennych ddiddordeb mewn tendro am waith os ydych yn llwyddiannus yn y cyfnod holiadur cyn cymhwyso. Gallwch ddewis ticio’r tri blwch. Byddwn yn defnyddio’r wybodaeth hon i anfon gwahoddiadau i dendro atoch os ydych ar ein rhestr o gyflenwyr cymeradwy.







[I]
Bydd atebion i’r cwestiynau a ganlyn yn dangos fod cyflenwyr posibl wedi cyflwyno gweithgareddau tebyg i safon uchel yn y gorffennol. Gorau po debycaf yw’r rhain i’r gofyniad.

Cwestiwn 19
Rhowch fanylion dau o grantiau neu gontractau diweddar sy’n berthnasol i’r Porth Ymgysylltu.  Os na fedrwch roi dau eirda, esboniwch pam (e.e. am eich bod yn sefydliad newydd, neu wedi ateb eich holl ofynion hyd yma trwy gyllid preifat megis rhoddion). Cewch ddefnyddio dalen ar wahân os oes angen. Nodwch ar dudalen 2 yr holiadur cyn cymhwyso a atodwyd gwybodaeth ychwanegol ai peidio
Lle terfynwyd unrhyw grantiau neu gontractau oherwydd perfformiad gwael yn ystod y tair blynedd ddiwethaf, neu lle hawliwyd iawndal gan awdurdod contractio, rhowch fanylion yn fyr. Efallai bod esboniad rhesymol i gyfiawnhau hyn, felly mae’n well bod yn onest ac agored wrth ateb y cwestiynau hyn na gorfod goddef craffu ar y manylion yn nes ymlaen. 

Cwestiwn 20
Rhaid i ni wybod fod gan ddarpar gyflenwyr yr yswiriant angenrheidiol am unrhyw weithgareddau a wneir. Rhowch fanylion llawn eich yswiriant presennol ar gyfer y gweithgareddau a nodwyd, gan gynnwys gwerth yr yswiriant a rhif y polisi. Lle bo unrhyw yswiriant ychwanegol ar gael, yna rhowch fanylion (e.e. yswiriant atebolrwydd proffesiynol). Byddai WCVA yn disgwyl yr isafswm lefelau yswiriant hyn: £5 miliwn atebolrwydd cyflogwr; £5 miliwn atebolrwydd cyhoeddus.
Cwestiwn 21
Esboniwch yn llawn sut yr ydych yn gofalu ar hyn o bryd fod eich prosiectau a chontractau yn cael eu rheoli yn effeithiol, neu sut y gwnaech hynny ar gyfer contractau yn y dyfodol. Er enghraifft, sut y byddwch yn cyrraedd targedau, yn monitro cerrig milltir ac yn cadw cyllidebau er mwyn gwneud yn siŵr y bydd gweithgareddau yn rhedeg fel y dylent?  Pa mor aml yr ydych yn adrodd ar dargedau, etc, ac i bwy?  Pa lefelau o oruchwylio a chefnogaeth sydd neu fydd gennych?
Cwestiwn 22
Mae rheoli ansawdd yn fater o ofalu bod gwaith yn cael ei wneud mewn dull cynlluniedig a rheoledig er mwyn sicrhau canlyniadau boddhaol. Mae gwahanol gynlluniau a safonau sy’n diffinio sut y gall sefydliad ofalu ei fod yn ateb anghenion ei gwsmeriaid.

Os oes gan eich sefydliad ardystiad rheoli ansawdd cydnabyddedig, rhowch fanylion y system. Er enghraifft: Buddsoddi mewn Gwirfoddolwyr, PQASSO, Buddsoddwyr mewn Pobl.

Cwestiwn 23
Dilëwch yn ôl y galw ‘Oes/Ie’ neu ‘Na’.  Fel y nodir ar yr holiadur cyn cymhwyso, os nad yw unrhyw rai o’r polisïau ar gael, gall hyn eich eithrio o’r broses, yn dibynnu ar ba faes gweithgaredd y bwriadwch weithio ynddo.  
Y polisïau hyn yw’r gofynion sylfaenol ar gyfer cymeradwyo cyflenwr.
Mae rhai yn ofynion penodol i’r cyfle: Cyfle Cyfartal ac Amgylcheddol. Mae eraill yn ofynion cyfreithiol, er enghraifft, rhaid i unrhyw fusnes sy’n cyflogi pump neu fwy o bobl, yn ôl y gyfraith, baratoi Datganiad Polisi Iechyd a Diogelwch ysgrifenedig a’i ddwyn i sylw’r gweithwyr. Gan y byddwch yn cadw cofnodion o grwpiau o unigolion ac yn gyfrifol am eu gweithgareddau, mae’n hanfodol fod gennych bolisïau Diogelu Data ac Iechyd a Diogelwch.  
Cofiwch dicio’r blwch perthnasol ar dudalen 2 yr holiadur cyn cymhwyso i ddangos copïau o ba bolisïau a amgaeir.
Sylwch: Gall WCVA ofyn am dystiolaeth o bolisïau eraill a dangos cydymffurfio â gofynion cyfreithiol eraill yn y cyfnod tendro.
Cwestiwn 24
Disgrifiwch sut yr ydych yn darparu ar gyfer gofynion y Gymraeg, wrth redeg eich sefydliad a’i hybu. A ydych yn darparu gwasanaethau wyneb yn wyneb, gwybodaeth ysgrifenedig neu wefan yn Gymraeg?  Rhaid i ni wybod am y tri, ond os oes rhai neu bob un yn amherthnasol, esboniwch pam (e.e. os nad yw’n brif iaith a ddefnyddir yn eich ardal neu gan y cyfranogwyr presennol, etc).
Cwestiwn 25
Dilëwch fel sy’n briodol ‘Ie/Oes’ neu ‘Na’ o’r rhestr o ddatganiadau. Os ydych yn ateb yn gadarnhaol i unrhyw rai o’r datganiadau, yna rhowch gymaint o fanylion ag sydd modd a deilliant terfynol y sefyllfa.
Os oes unrhyw gamau cyfreithiol yn eich erbyn heb eu datrys, gofalwch eich bod yn rhoi manylion ac yn ticio’r blwch perthnasol ar dudalen 2 yr holiadur cyn cymhwyso i ddangos eich bod yn amgáu manylion.
Darllenwch y wybodaeth ar dudalen 14 cyn llofnodi i ddweud eich bod yn cytuno y gall WCVA ddefnyddio gwybodaeth.

Rhaid i’r prif gyswllt a nodir yn yr holiadur cyn cymhwyso yng nghwestiwn 2 lofnodi’r ffurflen. Os bydd unrhyw rai o fanylion y prif gyswllt yn newid tra bod eich holiadur cyn cymhwyso yn cael ei brosesu, mae’n hanfodol eich bod yn cysylltu â ni ac yn cyfoesi’r manylion.
Beth sy’n digwydd nesaf?

· Unwaith i ni dderbyn eich holiadur cyn cymhwyso wedi ei lenwi fe fyddwch yn derbyn cydnabyddiaeth trwy lythyr neu e-bost; bydd hwn yn cynnwys cyfeirnod ac mae’n bwysig eich bod yn dyfynnu hwn os byddwch yn cysylltu â ni eto.
· Bydd pob ymateb yn mynd ymlaen wedyn yn ôl yr agwedd werthuso a nodir ar dudalennau 2-3 y nodiadau canllaw hyn.
· Bydd penderfyniad y panel yn derfynol
· Bydd adborth yn cael ei roi i’r holl fudiadau nad ydynt yn llwyddo i gyrraedd y trothwy sy’n angenrheidiol i fod ar y rhestr o gyflenwyr cymeradwy
· Bydd cyfle arall i gyflwyno holiadur cyn cymhwyso yn cael ei hysbysebu cyn pen 12 mis ar ôl y dyddiad cau gwreiddiol ar gyfer cyflwyno
Â phwy y galla’i siarad am yr holiadur hwn?

Tȋm y Porth Ymgysylltu Caffael a Chontractau 
Teliffon / e-bost:   029 2043 1700
/
gatewaypqq@wcva.org.uk 
Beth yw WCVA?

Mae Cyngor Gweithredu Gwirfoddol Cymru yn cynrychioli sefydliadau a mentrau cymdeithasol, gweithredu cymunedol a gwirfoddoli yng Nghymru; mae’n ymgyrchu drostynt, yn eu cefnogi a’u datblygu. Mae’n cynrychioli’r sector ar lefel Ewropeaidd a Phrydeinig, ac, ynghyd ag ystod o asiantaethau arbenigol cenedlaethol, cynghorau gwirfoddol sirol, a biwrôs gwirfoddolwyr a chyrff datblygu eraill, mae’n rhoi fframwaith o gefnogaeth i’r trydydd sector yng Nghymru.
Sefydliad aelodaeth yw WCVA, a chwmni cyfyngedig trwy warant, gyda statws elusennol
Bydd copïau ychwanegol o’r holiadur cyn cymhwyso a nodiadau canllaw ar gael o WCVA yn y cyfeiriad uchod, o Ddesg Gymorth WCVA ar 0800 2888 329, neu ewch at wefan WCVA ar www.wcva.org.uk 

